Navarra Suma talde parlamentarioari atxikitako foru parlamentari Cristina Ibarrola Guillén andreak 10-22-PES-00281 informazio-eskaera aurkeztu du, zeinaren bidez hau galdetzen baitu: "Osasun Departamentuak deitu al die osasun arloko eledunei FFP2 maskarak Efficold enpresari erosteko kontratua dela-eta?”. Hona Nafarroako Gobernuko Osasuneko kontseilariak horretaz ematen dion informazioa:   
Osasun departamentuak bilerak izaten ditu politika, gizarte, ekonomia eta lanbide arloetako hainbat eragile eta ordezkarirekin. Batzuetan ordezkariek berek eskatzen dute bilera egiteko eta beste batzuetan departamentuaren ekimenez egiten da. Hori horrela, zure taldeak ongi dakienez, parte hartu izan baitu, legegintzaldian zehar informazio bilerak egin dira eta egiten ari dira talde parlamentarioekin, departamentu honek lantzen dituen gaien inguruan, eta ohiko kudeaketa gaiei nahiz unean uneko gaiei heltzen zaie. 
Hain zuzen ere, informazio eskaeran aipatzen duzun osasun materialaren erosketari dagokionez, zu zeu eta zure taldeko beste parlamentari bat Osasunbidea – Nafarroako Osasun Zerbitzuko (O–NOZ) Zerbitzu Ekonomikoetako arduradunekin bildu zineten, zuek eskatuta. Bilera horretan, besteak beste, bide bat ezarri zen O-NOZek COVID-19aren pandemian zehar egindako 9.000tik gora erosketa-espedienteak eskuragarri jartzeko.
Han bildu ziren Osasuneko kontseilaria, Osasuneko zuzendari nagusia, departamentuko Kudeaketa Ekonomikoaren eta Zerbitzu Zentralen zuzendaria, eta Nafarroako Parlamentuko Osasun Batzordean PSNk, Geroa Baik, Podemos-Ahal Duguk, Izquierda-Ezkerrak eta EH Bilduk dituzten eledunak. Informazio eskaera honen gaiari dagokionez, bileran partekatu egin ziren Osasun departamentuak eragozpen-txostenei buruz aurkeztutako desadostasunak, hau da, gaiari buruz egin zituen ekarpenak. 
Hori guztia jakinarazten dizut, Nafarroako Parlamentuko Erregelamenduaren 194. artikuluan xedatutakoa betez.
Iruñean, 2022ko urriaren 21ean
Osasuneko kontseilaria: Santos Indurain Orduna
